


Նախագիծ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
-------------  2020 թվականի N   -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՆՈՅԵՄԲԵՐԻ 29-Ի N 1403-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Ղեկավարվելով «Նորմատիվ իրավական ակտերի մասին» ՀՀ օրենքի 34-րդ հոդվածով՝Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2007 թվականի նոյեմբերի 29-ի «Հայաստանի Հանրապետության պետական կրթաթոշակով, նպաստի ձևով ուսման վճարի փոխհատուցմամբ, առկա ուսուցմամբ ասպիրանտների և դոկտորանտների կրթաթոշակների չափերը սահմանելու և Հայաստանի Հանրապետության կառավարության 2006 թվականի մարտի 23-ի N 396-Ն որոշումն ուժը կորցրած ճանաչելու մասին» N 1403-Ն որոշման 1-ին կետում` «30000», «25000», «20000» և «30000» թվերը փոխարինել համապատասխանաբար «65000», «60000», «55000»  և «65000» թվերով:
2. Սույն որոշումն ուժի մեջ է մտնում 2020 թվականի սեպտեմբերի 1-ից:














ՏԵՂԵԿԱՆՔ-ՀԻՄՆԱՎՈՐՈՒՄ

«Հայաստանի Հանրապետության կառավարության 2007 թվականի նոյեմբերի 29-ի N 1403-Ն որոշման մեջ փոփոխություններ կատարելու մասին» որոշման նախագծի 

         1.Իրավական ակտի ընդունման անհրաժեշտությունը
      «Հայաստանի Հանրապետության կառավարության 2007 թվականի նոյեմբերի 29-ի N 1403-Ն որոշման մեջ փոփոխություններ կատարելու մասին» ՀՀ կառավարության որոշման նախագծի անհրաժեշտությունըբխում է ՀՀ Կառավարության 2019 թվականի փետրվարի 8-ի N 65-Ա որոշմամբ հավանության արժանացած Հայաստանի Հանրապետության կառավարության ծրագրի պահանջներից:
      2. Ընթացիկ իրավիճակը և կարգավորման նպատակը.

ՀՀ կառավարության 2007 թվականի նոյեմբերի 29-ի N 1403-Ն որոշմամբ սահմանված է  պետական կրթաթոշակով, նպաստի ձևով ուսման վճարի փոխհատուցմամբ, առկա ուսուցմամբ ասպիրանտների և դոկտորանտների կրթաթոշակի չափերը` հայագիտական ուղղվածությամբ մասնագիտություններով` 30000 դրամ, բնագիտական և այլ մասնագիտություններով` 25000 դրամ, տնտեսագիտական և իրավաբանական մասնագիտություններով` 20000 դրամ, ինչպես նաև դոկտորանտներինը` 30000 դրամ:
     ՀՀ Սահմանադրության 86-րդ հոդվածի 13-րդ կետի համաձայն՝ տնտեսական, սոցիալական և մշակութային ոլորտներում պետության քաղաքականության հիմնական նպատակներից է անվճար բարձրագույն և այլ մասնագիտական կրթության զարգացումը:
Ըստ ՀՀ Կառավարության 2019 թվականի փետրվարի 8-ի N 65-Ա որոշմամբ հավանության արժանացած ծրագրի, ի թիվիս այլնի Կառավարության խնդիրներից է մարդկային ներուժի զարգացումը, այդ թվում՝ կրթության քաջալերումը, որակյալ կրթության ապահովումը, տնտեսության կառուցվածքային փոփոխությունների համար պահանջվող մասնագիտական ներուժի զարգացումը՝ կրթության և գիտության ոլորտների արդիականացման միջոցով:                        Հաշվի առնելով վերոգրյալը՝ Կրթության, գիտության, մշակույթի և սպորտի նախարարության նախաձեռնությամբ համապատասխան ֆինանսական միջոցներ են նախատեսվել նաև 2020-2022 թվականների միջնաժամկետ ծախսային ծրագրում առկա ուսուցմամբ ասպիրանտների և դոկտորանտների կրթաթոշակները բարձրացնելու համար, ինչը կնպաստի մարդկային մտավոր ներուժի զարգացմանը, հետազոտական գործունեության ու նորարության խթանմանը, երիտասարդ գիտնականների համար Հայաստանում ապրելու և ստեղծագործելու ժամանակակից պայմաններ ստեղծելուն: Գիտության ոլորտում ընթացող բարեփոխումներով պայմանավորված՝ նախարարության կողմից առաջարկվում է հետբուհական կրթություն ստացողներին նախատեսված կրթաթոշակի չափի ավելացում /35000 դրամով/՝ միտված  երիտասարդ մասնագետների սոցիալական վիճակի բարելավմանն ու կյանքի որակի փոփոխությանը, որն էլ իր հերթին կնպաստի ոլորտի կայուն զարգացմանն ու համընդհանուր բարեկեցության գործընթացին: 
Հայաստանի Հանրապետության կառավարության 2007 թվականի նոյեմբերի 29-ի N 1403-Ն որոշման մեջ առաջարկվող փոփոխությունների արդյունքում հետբուհական կրթություն ստացողներին տրվող կրթաթոշակի չափը կավելանա 35000 դրամով՝ կազմելով համապատասխանաբար հայագիտական ուղղվածությամբ մասնագիտությունների համար՝ 65000 դրամ, բնագիտական և այլ մասնագիտությունների` 60000 դրամ,տնտեսագիտական և իրավաբանական մասնագիտությունների` 55000 դրամ, ինչպես նաև դոկտորանտներին` 65000 դրամ:
	3. Ակնկալվող արդյունքը
Որոշման նախագծի ընդունմամբ, կրթաթոշակի բարձրացումը կնպաստի հետբուհական կրթական ծրագրում ընդգրկվածությանը, երիտասարդ մասնագետների հետազոտական, գիտական գործունեության ապահովմանը, ինչպես նաև՝ սոցիալական կարիքներից բխող կյանքի որակի բարելավմանը:	











ՏԵՂԵԿԱՆՔ

«Հայաստանի Հանրապետության կառավարության 2007 թվականի նոյեմբերի 29-ի N 1403-Նորոշման մեջ փոփոխություններ կատարելու մասին» ՀՀ կառավարության որոշման նախագծի ընդունման առնչությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին

«Հայաստանի Հանրապետության կառավարության 2007 թվականի նոյեմբերի 29-ի N 1403-Ն որոշման մեջ փոփոխություններկատարելու մասին» ՀՀ կառավարության որոշման նախագծի ընդունման դեպքում Հայաստանի Հանրապետության պետական բյուջեում ծախսերի և եկամուտների ավելացում կամ նվազեցում չի նախատեսվում։






ՏԵՂԵԿԱՆՔ -ԱՄՓՈՓԱԹԵՐԹ 
«Հայաստանի Հանրապետությանկառավարության 2007 թվականի նոյեմբերի 29-ի                    N1403-ն որոշման մեջ փոփոխություններ կատարելու մասին»
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխություն
ները

	Ֆինանսների
նախարարություն
փետրվարի 24-ի
թիվ01/8-3/2348-2020
գրություն















Առողջապահության նախարարություն

փետրվարի 20-ի
թիվ ԱԹ/05/3028-2020
գրություն

Պաշտպանության նախարարություն

փետրվարի 19-ի
 թիվ ՊՆ/510/506-2020
գրություն

Տարածքային կառավարման և ենթակառուցվածքների նախարարություն

փետրվարի 20-ի
թիվ  ՍՊ/21.1/4569-2020
գրություն

Էկոնոմիկայի նախարարություն

փետրվարի 19-ի
թիվ 01/1632-2020 գրություն
Արտակարգ իրավիճակների նախարարություն
փետրվարի 13-ի
թիվ 01/01.1/877-2020
գրություն

Արդարադատության նախարարություն
ապրիլի 2-ի
թիվ  01/27.1/7322-2020
գրություն

Հանրային քննարկում
21/02/2020- 08/03/2020
	ՀՀ 2020 թվականի պետական բյուջեով 1111 «Բարձրագույն և հետբուհական մասնագիտական կրթություն» ծրագրի 12003 «Ասպիրանտական և դոկտորանտական կրթաթոշակներ» միջոցառման գծով (գիտության ոլորտ) նախատեսված հատկացումներում Նախագծով առաջարկվող բարձրացումը հաշվի առնված չէ:












Դիտողություններ և առաջարկություններ չունի:





Դիտողություններ և առաջարկություններ չունի:





Դիտողություններ և առաջարկություններ չունի:







Դիտողություններ և առաջարկություններ չունի:




Դիտողություններ և  առաջարկություններ չունի: 





Համապատասխանում է ՀՀ օրենսդրությանը:





Դիտողություններ և  առաջարկություններ չի ստացվել: 
	Դիտողությունը ընդունելի է մասնակի:




































	Նախագծում  նախատեսվել է նոր դրույթ, ըստ որի սույն որոշումն ուժի մեջ է մտնելու 2020 թվականի սեպտեմբերի 1-ից:
Լրացուցիչ ֆինանսկան միջոցներն անհրաժեշտ են լինելու 4 ամսվա համար (սեպտեմբերից դեկտեմբեր): 
Վերոնշյալ ժամանակահատվածի համար ֆինանսավորումը իրականացվելու է նախարարության այլ միջոցների հաշվին՝ սահմանված կարգով իրականացնելով անհրաժեշտ վերաբաշխում:































